
Ilisimatitsissut: 
 
Borgmesterip Danmarkimi angalanera 
Decemberimi borgmesteri pilersaarutini malillungit Danmarkimi angalavoq, kingullermik 
kommunalbestyrelsi ataatsimiimmat angalanissamut pilersaarutit ersersinneqarput.  
Eqikkarlungit angusat uani saqqummiunneqassapput. 
Matoqqasumik ataatsimiinnerit imaluunnit pisussat marluk, siulleq corona peqqutingalungu unitsinneqarpoq, 
uani Naalakkersuisut Siulittaasuat pisussami borgmesterip peqatingisussaangaluarpaa. Aappaa 
ingerlanneqarpoq ataatsimiissutissanilu matoqqasuni eqqartorneqassooq. 
Avannaa Developmentimi siulersuisut ataatsimiipput, uani ataatsimiissutissani qulequttat marluk 
eqqartorneqassapput inissialiornissamut allaffissuullu allinissaanut attuumasut. 
Lokale & Anlægsfonden naapinneqarpoq Ilulissani Multiarena-liortussani suleqataasut marluk 
peqatingalungit. Ataatsimiinnermi ingerlaqqinnissamut pilersaarusiortoqarpoq, alloriaqqinnissallu tulleraa 
atuisussanik illoqarfimmi naapeqateqarnissaq. Tamatuma kingorna titartaanissamut toqqammavissat 
suliarineqassapput aningaasassarsiornerillu sukumiisumik ingerlanneqalerlutik. 
Kommunalbestyrelsi ataavartumik suliat pillungit ilisimatinneqartarumaarpoq. 
   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Aaliangiineq: 

Suliap nr. Sammisaq Ilanngussaq nr. 001 
KOM 21-091 Immikkut isertitat inissitsiternissaat, 

sanaartukkat 
Journal nr. 
 

 

 
Uteqqiineq: 
 
Ingerlatsivik piumaffigineqarpoq sanaartornermut kontumut qaavatigut kr. 36,0 mio.-inik agguaassinissaq 
suliareqqullugu. Taamaattumik Teknikkimut Ataatsimiititaliaq qinnuigineqarpoq siunnersuut pillugu 
isummeqqullugu. 
Uani suliami kommunalbestyrelsip ataatsimiititaliani aaliangiunneqarsimasut ilalerniarnerlungit 
oqallisingissavaa. 
 
Suliamik saqqummiussineq: 

 
Avannaata Kommunia akileraarutitigut immikkut isertitassanik inummut akilerarutiniik kr. 416 mio.niusuni 
kr. 36,0 mio.-nik ukioq mannamut Akileraartarnermut pisortaqarfimmiik nalunaarfigineqarpoq. 
Borgmesterip ingerlatsivik qinnuigaa, aningaasat taakku, 2022-imut sanaartornermut kontumut 
agguaassinissamut siunnersuuteqaqqullugu. 
 
Aaqqiissutissatut siunnersuutit  suliatigut naliliineq 
Sanaartornermut suliniutinut allanut siunnersuutit, suliniutinut allanut arfineq-pingasunut agguaanneqarput.  
Suliniutit amerlanerit E-suliniutinit tiguneqarput, taakku Kommunalbestyrelsimut 2022-imut 
Sanaartornermut missingersuutit akuersissuteqarnissaanut saqqummiunneqarput. E-suliniutit tassaapput 
suliniutit politikerinit innuttaasuniillu ujartorneqartartut. Tassaapput taakku suliniutit kissaatigineqartut suli 
Sanaartornermut missingersuutinut naggataarutaasumut inissinneqanngitsut.    
 
E-suliniutit siunnersuutaasut allat pingaarnertut kommunimut attaveqarput, eqqaaveqarneq imaluunniit 
biilinut tunngassuteqartut. Suliniutit makkuupput: 
 
Ilulissani mittarfimmut aqqutip suliarineqarnera aqqutillu pioreersut iluarsartuunnerat, kr. 10,0 mio. 
Mittarfiup 2024-imi ammarnissaanut Ilulissani aaqqissuussaanerup annertusarnissaa pisariaqartinneqarpoq. 
Mittarfiup aqquserngata annertusarnissaa ima ippoq, aqqut tamaat marlunnik sammivilinnik 
aqquteqalernissaa. Tamakku saniatigut illoqarfiup qaningisaani aqqutip ilaani pisuinnarnut 
aqquserngiortoqassaaq aamma pisuinnarnut pitsanngorsaataasumik nunamit ikaartarfeqassaaq ikaartarfiup 
tungaanut. Aqquserngillu pioreersuni iluarsartuisoqarsinnaassalluni pisariaqartitsineq malillugu. Aningaasat 
katillugit kr. 13.000, pallinneqassapput, kommunalbestyrelsi kr. 3.000 immikkoortitsereersimanera pillugu.    
 
Biilinik allanik pisineq kr. 5,0 mio.  
Qaavatigut siunnersuutigineqarpoq biilinik assigisaanillu pisisoqarnissaa, soorlu nunaqarfinnut 
Upernavimmullu Kramerit. Sualummik Upernaviup nunaqarfiini biilit assigisaallu nutarsarnissaannut 
pisariaqarpoq, soorlu Tasiusami, Aappilattumi, Kangersuatsiaq Upernavik Kujallerlu, eqqagassalerineq 
taama isikkoqartillugu aammali ingerlatsineq nalinginnaasoq pillugu. Annertusineri naapertorlugit biilinut 
assigisaannullu missingersuutit katillugit kr. 10.500 pallinneqassapput.  
 
Ilulissani Aqqusineeraq kr. 2,3 mio. 
Siunnersuut tassaavoq Ilulissani aqqusineeqqamik atassutaasumik pilersitsinissaq ikaartarfimmit 
pioreersumit Pisiffiup eqqaani krydsip tungaanut.  
Kuunnguarsuk/Konrad Chemnizip Aqq. ved JYSK. Aqqusineeraq innuttaasunut aamma takornarianut 
iluaqutaassaaq, biillinut assigisaannullu oqimaattunik angalasunut, pisuinnaat immikkuulissammata. 
Aqqusineq immikkoortut aappaanit immikkoortoq siulliuvoq, taanna naggataatigut Kangiata Illorsuup 
tungaanukartussaq.  

Atuarfik nutaaq, Oqaatsut kr. 2,0 mio. 
Oqaatsuni atuarfik, atuarfiutigaluni Oqaluffiuvoq. Illu ajortissimaqaaq aserfallassimallunilu. Taamaattumik 
makku allannguutissatut siunnersuutaapput: Meeraqarpallaannginnera pissutigalugu atuarfik 
mikisunnguussooq taanna ukiut marluk ingerlanerani suliarineqarsinnaassaaq.  

 
Eqqakkanut poortuivik naqitsiviillu kr. 5,8 mio.-nik annertussusillit. 
Siunnersuutigineqarput Ilulissani eqqakkanut poortuivik aamma Uummannamut naqitsivik. Ilulissanut 
eqqakkanut poortuivik eqqaavissuup eqqaani atorneqassaaq aamma eqqakkanut naqitsinermut atortassalluni. 
Uummannamut siunnersuutigineqarpoq naqitsivik tassani poortuivimmut aningaasanik 
immikkoortitsisoqareerpoq. Pitsaasumik poortuiniaraanni naqitsivik pisariaqarpoq eqqakkat 
poortunnginneranni naqinneqarnissaat pillugu. Sumiiffinni taakkunani marlunni eqqagassalerinerup 
pitsanngorsaatigissavaat. 
 
Nunaqarfinni eqqaavilerisut isersimaartarfissaat kr. 1,6 mio.-nik annertussusillit. 
Siunnersuut imaappoq eqqaavilerisunut containeritut isikkulimmik illuaraasaq ajornanngitsumik 
pilersitsinissaq, nunaqarfinni erngiinnaq ajornanngitsumillu ikkussuunneqarsinnaasoq. Aallaqqaammut 
misiliutaassaaq, tassannga misilittakkat tunngavigalugit isummerfigineqassaaq kingornalu kommunimi 
nunaqarfinni allani atorneqarsinnaassaaq. Illuaraasaq uffarfeqarpoq, errorsiveqarluni, iggaaveeraqarlunilu 
atisaajartarfeqarpoq. Illuaraasaq imaannaanngitsumik eqqaavilerisartunut atortorissaarutinut tunngatillugu 
iluaqutaasussaavoq.   
 
Sanaartorfigissaaneq Uummannaq kr. 1,3 mio.-nik annertussusillit. 
Siunnersuummi Uummannami sanaartorfigissaanermut qaavatigut aningaasalerneqarnissaa pineqarpoq, 
taamaalilluni suliniut 2022-imi 2023-imilu suliarineqarsinnaanngorluni. Atuinissamut siunnersuut kr. 2.300 
millioniuvoq 2022-mi, iluittumik sanaartorfigissaanermut aningaasat atugassat 2023-mi 
immikkoortinneqarsinnaassapput. Uummannami sanaartorfigissaanermi illoqarfiup avannaatungaata kitaata 
ilaani sanaartorgissaqalernissaat qulakkeerneqassaaq.  
 
Nunaqarfinni aqquserngit kr. 3,0 mio.  
Siunnersuut malitseqassaaq nunaqarfinni aqquserngit pitsanngorsarneqarnissaanut qaavatigut kr. 3,0 mio.-
nik. immikkoortitsineq. Siunnersuutip Kullorsuarmi betongimik aqqusineq sanaap ingerlateqqinnissaa 
aamma ilalerneqarnissaa qulakkeerneqassasoq. Taassuma saniatigut ilaatigut Tasiusami, Upernavimmi, 
Upernavik Kujallermi, Ilimanami Ukkusissamilu aqquserngit pitsanngorsarneqarnissaat. Aningaasaliissutit 
akuersissutigineqassappata missingersuutit katillugit kr. 4.000-unissaat.  

 
Ingerlaqqinnissaq 
Ataatsimiititaliap siunnersuut akuersissutigissagaluarpagu, immikkoortoq Aningaasaqarnermut 
Ataatsimiitialiamut suliassanngorlugu nassiunneqassaaq. 
 
Kingunerisinnaasat: 
 
P aningaasatingut kingunerisassat Aningaasaqarnermut 
Ataatsimiititaliami siulittaasup inassutingaa kr. 2,8 mio. ugguuna aaneqassasut: 
 
Ilulissani mittarfimmut aqqutip suliarineqarnera aqqutillu pioreersut iluarsartuunnerat, kr. 1,0 mio. 
Biilinik allanik pisineq kr. 500.000,- 
Ilulissani Aqqusineeraq kr. 300.000,- 
Eqqakkanut poortuivik naqitsiviillu kr. 500.000,- 
Nunaqarfinni eqqaavilerisut isersimaartarfissaat kr. 200.000,- 
Sanaartorfigissaaneq Uummannaq kr. 300.000,- 
 
Katillungit kr. 2,8 mio. 

Aningaasaqarnermi kingunerisinnaasat: 
 
Siunnersuut sanaartornermut kontumut ilanngunneqarnissaat akuersissutigineqassagaluarpata, ilaneqarnissaat 
kr. 36.000-sagaluarput. Sanaartornermut konto taava katillugit missingersuuteqalissagaluarpoq kr. 139.881. 
 
Inatsisitigut tunngavissaq allakkallu tunngaviusumik uppernarsaatitallit  
 

 Kommunalbestyrelsip ataatsimiinnera 27. novembari 2021 
 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 
Suliamik suliarinnittoq: 
 
Tekníkkimut Ataatsimiititaliaq 
Aningaasaqarnermut Ataatsimiititaliaq 
Kommunalbestyrelse 
 
Teknikkimi Ataatsimiititaliami aaliangerneq: 
 
Allaffeqarfiup Teknikkimi Ataatsimiititaliamut innersuussutigivaa 
Ataatsimiititaliap siunnersuut akuersissutigissagaa suliarineqarnissaanullu Aningaasaqarnermut 
Ataatsimiititaliamut ingerlateqqillugu 
 
Aaliangerneq: 
Ataatsimiititaliap aaliagiussai siunnersuutissatut itisiliinerillu:  

- Kommunip illuutai kr. 5,0 mio. minnerpaamik kr. 2,0 mio. kommunip inissiaataannut pioreersunut 
iluarsartuutaassasut 

- Ilulissani mittarfimmut aqqutip kr. 10,0 mio. allilernissaanut aqqusernillu iluarsartuunnissaanut 
siunnersuutitut immikkoortitat kr. 7,0 mio-ninngortinneqarput 

- Qamutinut motorilinnut kr. 5,0 mio. pisissutissat taamaaginnarput, kissaatigineqarporli aamma 
Upernavimmi bussinut pisinissamut atorneqassasut 

- Tasiusami meeqqerivik kr. 2,5 mio. 
- Qaarsuni mittarfiup tungaanut ikaartarfiup iluarsartuunnera kr. 0,5 mio. 

 
Saniatigut ataatsimiititaliami ilaasortat nassuiaammik perusupput, qanga qanorlu saniatigut sanaartornermut 
kontomut kr. 36,0 mio.-nit aningaasaliissutigineqassasut aaliangerneqarsimanersut. 
 
Aningaasaqarnermut Ataatsimiititaliap aaliangernera: 
 
Allattoqarfiup Aningaasaqarnermut Ataatsimiititaliamut inassutingaa 
Immikkut akileraarutitingut isertitat kr. 36,0 mio-it ikineqassasut ataatsimiititaliap akuerissangai 
Aappaattut Teknikkimi Ataatsimiititaliami immikkut isertitat agguarneqarnissaanut siunnersuut 
ataatsimiititaliap akuerissangaa 
 
Aaliangerneq: 
Inassuteqaatit akuerineqarput, aningaasatingut kingunerisassani saqqummersinneqartut akuerineqarput.  
Siunertani marlunni aningaasaliissutini ukuusuni: 

- Ilulissani mittarfimmut aqqutip suliarineqarnera aqqutillu pioreersut iluarsartuunnerat, kr. 10,0 mio. 
- Ilulissani Aqqusineeraq kr. 2,3 mio. 

Ilulissani sumiiffimmi aliangersimasumi kaajallattarfimmik suliaqartoqassasoq ataatsimiititaliap 
inassuteqaatit avataatingut aaliangerpaa. 

Inassuteqaat: 
 
Aningaasaqarnermut Ataatsimiititaliap kommunalbestyrelsimut inassutingaa 
 
Aningaasaqarnermut Ataatsimiititaliami aaliangerneq ilalerneqassasoq 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 001-01: 2022-imut Sanaartornermut missingersuutit tamakkiisoq 
Bilag 001-02: 2022-imut Sanaartornermut missingersuutit aappassaaneerneqarnera 
Bilag 001-03: Kommunalbestyrelsip ataatsimiinnerani imaqarniliaq 27. nov. 2021 
Bilag 001-04: Missingersuutit pingajussaarneqarnera 
Bilag 001-05: Siumumiit agguaanissamut siunnersuut 
 
 
Aaliangiineq: 

Sag nr. Sammisaq Bilag. nr. 002 
KOM 21-092 Peqqik Sunngimmilu missingersuutinik 

ilassusiineq 
Journal nr.  

 
Uteqqiineq: 
 
Kommunalbestyrelsip aalajangerpaa missingersuutit 2022-moortuni, Peqqik Sunngiffillu immikkut 
kr. 3,0 mio.-inik missingersuutai ilassuserneqassasut. Ilinniarnermut Ingerlatsiviup kr. 3,0 mio.-it 
missingersuutinut agguarpai, taakkualu ataatsimiititaliat aaliangiiffigereerlugit kommunalbestyrelsimut 
ingerlateqqippai. 
 
Suliap saqqummiunnera: 
 
Avannaata Kommuniani innuttaasut ajoraluartumik toqqartarpaat imminut toquttarneq, imminullu 
toqunnissamut eqqarsaatillit amerlapput. Tamanna takussaasarpoq sumiiffinni tamani, taamaattumik 
kommunalbestyrelsip missingersuutit 2022-moortut aappassaaneeramikkit aalajangerpaa Peqqik Sunngiffillu 
kr. 3,0 mio. immikkut aningaasaliiffigineqassasut imminut toquttarnerup imminullu toqunnissamut 
eqqarsaateqartarnerup pinaveersaartinnissaanut suliniarnermi atugassatut.  
 
Iluarsiinissamut siunnersuut  sammisamut tunngatillugu nalilersuineq 
Iluarsiissutissatut Ilinniarnermut Ingerlatsivik siunnersuuteqarpoq, kr. 3,0 mio. Peqqik Sunngiffiullu 
missingersuutaanut agguataarlugit. Missingersuutinut agguaanermi pingaartinneqarpoq kr. 3,0 mio. 
sumiiffinni amerlasuuni iluaqutigineqassasut taamaattumillu siammasissumik agguaanneqarlutik. 
 
Ingerlariaqqinnissaq 
Inassutingineqartoq agguaanissamut kr. 3,0 mio.-inik akuerineqarpat Aningaasaqarnermut 
Ataatsimiititaliamut kommunalbestyrelsimullu suliassanngorlugu ingerlateqqinneqassaaq. 
 
Kingunerisinnaasat: 
 
Missingersuutitut siunnersuutigineqartut akuerineqarpata, sumiiffinni amerlasuuni imminut toquttarnermut 
aamma imminut toqunnissamut eqqarsaatillit akiorneqarnissaat pinaveersaartinnissaallu 
sulissutigineqassapput. 
 
Aningaasaqarnermi kingunerisinnaasat: 
 
Peqqik Sunngiffiullu missingersuutai kr. 3,0 mio.-inik ilassuserneqarput. 
 
Taamaasilluni ukioq 2021-mi aammalu 2022-mut missingersuutit tamakkiisumik siuliani punkt-imi 
sanaartornermut ilassuteqaataasut ilanngullugit ima isikkoqalerput: 
 
Sunaassusaa Ukioq 2021 Ukioq 2000 
Ingerlatsinermut aningaasartuutit 862,1 896,5 
Sanaartukkanut aningaasartuutit 93,2 139,8 
Sanaartukkat ilanngullugit inernera 955,3 1.036,4 
Isertitat -1.001,6 -1.028,6 
Nikeraartaasut ilanngunnagit inernera -46,2 7,7 
Nikeraataasut   13,0 13,0 
Ukiumoortoq inernera -33,3 20,8 
Ukiup aallartinnerani aningaasaatit 46,1 61,4 
Illuartinneri -18,0 18,0 
Ukiup naanerani aningaasaatit   61,4 58,6 

*Tallene er angivet i kr. mio. 

Inatsisitigut tunngavigisat allagaatillu toqqammavissiisut: 
 

 Kommunit Namminersorlutillu Oqartussat missingersuutaat naatsorsuutaallu pillugit Inatsisartut 
inatsisaat nr. 26, 28. november 2016-meersoq 

 
Suliamik isumaginninneq: 
 
Inerisaanermut Ataatsimiititaliaq 
Aningaasaqarnermut Ataatsimiititaliaq 
Kommunalbestyrelsi 
 
Inerisaanermut Ataatsimiititaliap aaliangiinera: 
 
Allattoqarfiup siunnersuutigaa Inerisaanermut Ataatsimiititaliap: 
Peqqik Sunngiffiullu missingersuutai akuersissutigineqassasut 
 
Aaliangerneq: 
Inassuteqaat akuerineqarpoq 
 
Aningaasaqarnermut Ataatsimiititaliap aaliangernera: 
 
Inerisaanermut Ataatsimiititaliap Aningaasaqarnermut Ataatsimiititaliamut inassutingaa 
Inerisaanermut Ataatsimiititaliami aaliangerneq ilalerneqassasoq 
 
Aaliangerneq: 
Inassuteqaat akuerineqarpoq. 
 
Inassuteqaat: 
 
Aningaasaqarnermut Ataatsimiititaliap kommunalbestyrelsimut inassutingaa 
 
Aningaasaqarnermut Ataatsimiititaliami aaliangerneq ilalerneqassasoq 
 
 
 
 
 
 
 
 
 
 
 
 
Ilanngussat: 
 
Bilag 002-01: Missingersuutit 6 cifre 
Bilag 002-02: Nassuiaatit 
 
 
Aaliangiineq: 

Suliaq nr. Sammisaq Ilanng. nr. 003 
KOM 21-093 Tapiisarnermut ileqqoreqqusassatut 

siunnersuut 
Journal nr.  

 
Uteqqiineq: 
 
Avannaata Kommuniani tapiisarnermut ileqqoreqqusaq ukiut tamaasa timersoqatigiiffinnut peqatigiiffinnullu 
tusarniaassutigineqartarpoq. Siunnersuutigineqartut allannguutissatut nassiunneqarsimasut ilanngullugit 
allannguutissatut inassutigineqartarput.  
Uani Inerisaanermut Ataatsimiititaliaq siunnersuutingineqartuni periarfissani marluusuni aaliangiussivoq 
tassuunakkullu Avannaata Kommuniani Tapiisarnermut ileqqoreqqusaq ilusilerneqarluni. 
Kommunalbestyrelsi aaliangiussaq ilalerniarnerlungu isummissooq. 
 
Suliap saqqummiunnera: 
 
Tapiisarnermut ileqqoreqqusap qulakkeertarpai peqatigiiffiit tamaasa kulturikkullu aaqqissuussat 
angalanermut aningaasartuutinut tapiissuteqarfiginerisigut aamma ininik attartornermut silamilu 
ingerlatsinerit tapersersornissaat. Avannaata Kommuniani najukkami kulturikkut aaqqissuussat 
tapersersussallugit. Tapiisarnermut ileqqoreqqusap aamma piumasaqaatigaa, taperneqarnissamik 
qinnuteqartut Avannaata Kommuniani najungaqarnissaat. Tapiisarnermut ileqqoreqqusaq 
tusarniaassutaareerluni, akissutit bilagitut ilanngunneqarput. 
 
Iluarsiinissamut siunnersuut  sammisamut tunngatillugu nalilersuineq 
Ingerlatsivimmiit iluarsiissutissatut siunnersuutigaarput Tapiisarnermut ileqqoreqqusaq 2022 siunnersuut 1 
toqqarneqassasoq. Allannguut taassaavoq utoqqaat nuna tamakkerlugu unammiuaarneranni peqatigiiffiit allat 
assingalugit 60%-imik angalanerisa aningaasartuutaat matussuserneqartalissammata. Pissutaavoq 
Tapiisarnermut ileqqoreqqusaq malillugu ukiuni kingullerni aningaasat sinaakkusiunneqarsimasut tamatigut 
nungunneqartarmata imaluunniit sipporneqartarlutik. Ilaatigut aamma pissutaaqataavoq timersoqatigiiffiit 
kattuffiata nunatsinni pissartanngorniuunnerit amerlinikuummagit.  
 
Ingerlariaqqinnissaq 
Tapiisarnermut ileqqoreqqusaq akuerineqartoq 1. februar 2022 atuutilissooq. 
 
Kingunerisinnaasat: 
 
Timersoqatigiiffiit peqatigiiffiillu tapiissutinut qinnuteqarsinnaanerat qulakkeerneqassooq. 
 
Aningaasaqarnermi kingunerisinnaasat: 
 
Siunnersuut nr. 1 aningaasatigut nammanneqarsinnaasoq, taava siunnersuut nr. 2 atuutilissappat 
missingersuutit sipporneqalissapput. 
 
Inatsisitigut tunngavigisat allagaatillu toqqammavissiisut: 
 

 Kulturikkut ingerlatsineq sunngiffimilu sammisaqartitsineq pillugit Inatsisartut inatsisaat nr. 5, 6. 
juni 2016-meersoq 

 Timersorneq timigissarnerlu pillugit Inatsisartut inatsisaat nr. 15, 6. juni 2016-meersoq 
 Meeqqat inuusuttulu suliniaqatigiivinut init silamilu ingerlatsiviit pillugit Namminersorlutik 

Oqartussat nalunaarutaat nr. 20, 27. september 1988-meersoq 

Suliamik isumaginninneq: 
 
Inerisaanermut Ataatsimiititaliaq 
Aningaasaqarnermut Ataatsimiititaliaq 
Kommunalbestyrelsi 
 
Inerisaanermut Ataatsimiititaliami aaliangerneq: 
 
Allattoqarfiup Inerisaanermut Ataatsimiititaliamut inassutingaa 
Tapiisarnermut ileqqoreqqusaq 2022 siunnersuut 1 akuerissagaa 
 
Aaliangerneq: 
Tapiisarnermut ileqqoreqqusaq 2022 siunnersuut 1 akuerineqarpoq. 
 
Aningaasaqarnermut Ataatsimiititaliap aaliangernera: 
 
Inerisaanermut Ataatsimiititaliap Aningaasaqarnermut Ataatsimiititaliamut inassutingaa 
Inerisaanermut Ataatsimiititaliap aaliangernera ilalerneqassasoq 
 
Aaliangerneq: 
Inassuteqaat akuerineqarpoq. 
 
Inassuteqaat: 
 
Aningaasaqarnermut Ataatsimiititaliap kommunalbestyrelsimut inassutingaa 
 
Aningaasaqarnermut Ataatsimiititaliami aaliangerneq ilalerneqassasoq 
 
 
 
 
 
 
 
 
 
 
 
 
Ilanngussat: 
 
Bilag 003-01: Tapiisarnermut ileqqoreqqusaq 2022 siunnersuut 1 
Bilag 003-02: Tapiisarnermut ileqqoreqqusaq 2022 siunnersuut 2 
Bilag 003-03: Timersoqatigiiffinniit peqatigiiffinniillu oqariartuut 
Bilag 003-04: IluNiPep siunnersuutaa 
Bilag 003-05: Qimussersaq 71-imiit akissut 
Bilag 003-06: Isumaqasioqatigiisitsinermiit allannguutissatut siunnersuutit 
Bilag 003-07: Uummannami peqatigiiffiit akissutaat 
 
 
Aaliangiineq: 

Sag nr. Sammisaq Bilag nr. 004 
KOM 21-094 Uummannap eqqaani qassusersorluni 

ileqqoreqqusassatut siunnersuut 
Journal nr.  

 
Uteqqiineq: 
 
Sinerissap qanittuani qaleralinniarnermut Uummannap eqqaani ileqqoreqqusaq nutartingassanngorsimavoq, 
Aalisarnermut Piniarnermullu Ataatsimiititaliap nutarterinissaq ingerlassimavaa atuisut innuttaasullu 
suleqatingalungit. Ukiaq ileqqoreqqusassatut siunnersuutip tusarniutinginnginnerani atuisut ilusissaa 
pillungu tusarniarneqarput, tamatuma kingorna innuttaasunut tamanut sapaatip akunneri sisamat 
tusarniutingineqarpoq. 
Ileqqoreqqusassatut siunnersuut kommunalbestyrelsip oqallisingissavaa, uanilu ataatsimiititaliat 
aaliangernerat ilalerneqassanersoq isummerfingeqquneqarpoq. 
 
Suliap saqqummiunnera: 
 
Aalisarnermut Piniarnermullu Ataatsimiititaliaq ataatsimiikkami marlunngorneq ulloq 2. november 
aaliangerpoq Uummannap eqqaani qaleralinniarluni sinerissap qanittuani qasusersorluni ileqqoreqqusassatut 
siunnersuutit sapaatip akunnera sisamat innuttaasunut tusarniutingineqassasut. Tamanna sioqqullungu 
ileqqoreqqusassatut siunnersuut ilusilersorneqarnissaa siunertaralungu atuisut, peqatingiiffiit tunisassiorfiillu 
aamma sapaatit akunneri sisamat allattoqarfimmiit tusarniarneqarput. 
Ileqqoreqqusassatut siunnersuut Aalisarnermut Piniarnermullu Ataatsimiititaliap aappassaa oqallisingissavaa, 
oqallisinginnginnerani inatsisit naapertorlungit suliarineqarsimanersoq naalakkersuisoqarfimmi 
misissorneqarpoq (lovteknik). Tusarniaanermi akissutit ataatsimiititaliap oqimaalutassuai qanoq atsingisumik 
ileqqoreqqusassamut sunniuteqassanersut.     
 
Iluarsiinissamut siunnersuut  sammisanut tunngatillugu nalilersuineq 
Uummannap eqqani tusarniaanermi malunnarsivoq akissutit assingiinngittut marluusut, allattoqarfiup 
tusarniaanermi assingiinngissutaasut ersarissarusuppai. Assingiinngissutaasut annerpaartaraat 
ammanerusumik qassusersorluni ingerlatsisinnaaneq imaluunnit ullumikkumut sanilliullungu annersumik 
qassutit atorneqarnerat killilersorneqassasoq.  
 
Siunnersuut A, ammanerusoq 
Ammanerusumik qassusersornerup ingerlanneqarsinnaaneranut tusarniaanermi akissuteqartut ukuupput: 
 

 QP 
 IAPP 
 GE 
 KNAPK immikkoortortaqarfia Niaqornani 

 
Allattoqarfiup killeqarfiit tusarniummi taakkartorneqartut uunga siunnersuummut tulluartutut 
aaqqiissutissatut atorneqassasut nalilerpaa.  
Qaammatit siunnersuummi allanngortinneqarnissaat akissutini inassutaavoq, taamaattumik allattoqarfiup 
nalilerpaa november, december, januar, marts, april aamma maaji tulluutissasut naaperiaatitut 
aaqqiissutaassangunik. 
Ataavartumik tunisassiorfiit ingerlaannarsinnaanerat tassuunakkullu sulisartut suliffissaqartinneqarlutik 
akissutini toqqammavilersutitut pingaarutilittut taakkartorneqarpoq.  

  



Møde nr. 13/21 Kommunalbestyrelse Side 11 af 34
 

Siunnersuut B, killeqarfiit annertusillungit 
Ullumikkumut sanilliullungu annersumik qassutit atorneqarnerat killilersorneqassasoq tusarniaanermi 
akissuteqartut ukuupput: 
 

 KNAPK immikkoortortaqarfia Saattuni 
 KNAPK immikkoortortaqarfia Ikerasanni 
 KNAPK immikkoortortaqarfii Uummannap eqqaani 
 Ole Ottosen, Saattut 

 
Killeqarfiit silavartinneqassapput, imaappoq annerusumik ullumikkumut sanilliullungu annersumik qassutit 
atorneqarnerat killilersorneqassasoq, akissutini killeqarfiit silavartinneqarnissaat allattoqarfimmiit 
titartorneqarpoq, ilanngussaq takusiuk. 
Qaammatit siunnersuummi taakkartorneqartut allattoqarfiup nalilerpaa tulluuttuusut 
allanngortinneqassanngittullu. 
 
Ingerlariaqqinnissaq 
Aalisarnermut Piniarnermullu Ataatsimiititaliap aaliangingaa Aningaasaqarnermut Ataatsimiititaliamut 
kommunalbestyrelsimullu oqallisingisassanngorlungu aaliangiiffingisassanngorlungulu 
ingerlateqqinneqassooq. 
Kommunalbestyrelsip oqaluuserisassaq aaliangiiffingippangu ileqqoreqqusassatut siunnersuut atuutilernissaa 
siunertaralungu Naalakkersuisoqarfimmut ingerlateqqinneqassooq. 
 
Kingunerisinnaasat: 
 
Uummannap eqqaani, Qaasuitsup Kommunerisimasaani ullumikkut ileqqoreqqusaq atuuttoq 
akuerineqartumik taarserneqassooq. 
 
Aningaasaqarnermi kingunerisinnaasat: 
 
Kommunip karsianut sunniuteqassanngilaq. 
 
Inatsisitigut tunngavigisat aamma toqqammavissiisutut allagaatit: 
 

 Aalisarneq pillugu Inatsiartut inatsisaat nr. 18, 31. oktober 1996-meersoq 
 Sinerissap qanittuani qaleralinniarneq pillugu Namminersorlutik Oqartussat nalunaarutaat nr. 2, 2. 

februar 2012-meersoq 
 
Suliamik isumaginninneq: 
 
Aalisarnermut Piniarnermullu Ataatsimiititaliaq 
Aningaasaqarnermut Ataatsimiititaliaq 
Kommunalbestyrelsi 

Aalisarnermut Piniarnermullu Ataatsimiititaliap aaliangernera: 
 
Allattoqarfiup Aalisarnermut Piniarnermullu Ataatsmiititaliamut inassutingaa 
Sinerissap qanittuani qassusersorluni ileqqoreqqusassatut siunnersuutit Uummannap eqqaani 
ataatsimiititaliap periarfissani marluusuni aaliangiissasoq, ukuuppullu: 
 

 Siunnersuut A, ammanerusoq 
 Siunnersuut B, killeqarfiit annertusillungit 

 
Aaliangerneq: 
Ataatsimiititaliap siunnersuut A, ammanerusoq toqqarpaa. 
 
Aningaasaqarnermut Ataatsimiititaliap aaliangernera: 
 
Aalisarnermut Piniarnermullu Ataatsimiititaliap Aningaasaqarnermut Ataatsimiititaliamut inassutingaa 
Aalisarnermut Piniarnermullu Ataatsimiititaliap aaliangernera ilalerneqassasoq 
 
Aaliangerneq: 
Amerlanerussuteqartut inassuteqaat akueraat. 
Taasissutigineqarpoq uani Ataatsimiititaliap inassuteqaataa pillugu: 
Sisamat isumaqataapput, Palle. Aqqalu, Jens Ole aammalu Margrethe. 
Marluk taaseqataanngillat, Ane aammalu Anthon 
Ataaseq inassuteqaammut akerliuvoq, Jens Kristian. 
 
Inassuteqaat: 
 
Aningaasaqarnermut Ataatsimiititaliap kommunalbestyrelsimut inassutingaa 
 
Aningaasaqarnermut Ataatsimiititaliami aaliangerneq ilalerneqassasoq 
 
 
 
 
 
 
 
 
 
 
 
 
Ilanngussat: 
 
Bilag 004-01: Ileqqoreqqusassatut siunnersuut, Uummannap eqqaa 
Bilag 004-02: Nunap assingi 
Bilag 004-03: Tusarniaanermi akissutit 
Bilag 004-04: Killeqarfiit annertusisat 
Bilag 004-05: Namminersorlutik Oqartussaniit allakkat (lovteknik) 
 
 
Aaliangiineq: 

Sag nr. Sammisaq Bilag nr. 005 
KOM 21-095 Upernaviup eqqaani qassusersorluni 

ileqqoreqqusassatut siunnersuut 
Journal nr.  

 
Uteqqiineq: 
 
Sinerissap qanittuani qaleralinniarnermut Upernaviup eqqaani ileqqoreqqusaq tulluussangassanngorsimavoq, 
Aalisarnermut Piniarnermullu Ataatsimiititaliap suliassaq ingerlassimavaa atuisut innuttaasullu 
suleqatingalungit. Ukiaq ileqqoreqqusassatut siunnersuutip tusarniutinginnginnerani atuisut ilusissaa 
pillungu tusarniarneqarput, tamatuma kingorna innuttaasunut tamanut sapaatip akunneri sisamat 
tusarniutingineqarpoq. 
Ileqqoreqqusassatut siunnersuut kommunalbestyrelsip oqallisingissavaa, uanilu ataatsimiititaliat 
aaliangernerat ilalerneqassanersoq isummerfingeqquneqarpoq. 
 
 Suliap saqqummiunnera: 
 
Aalisarnermut Piniarnermullu Ataatsimiititaliaq ataatsimiikkami marlunngorneq ulloq 2. november 
aaliangerpoq Upernaviup eqqaani qaleralinniarluni sinerissap qanittuani qasusersorluni ileqqoreqqusassatut 
siunnersuutit sapaatip akunnera sisamat innuttaasunut tusarniutingineqassasut. Tamanna sioqqullungu 
ileqqoreqqusassatut siunnersuut ilusilersorneqarnissaa siunertaralungu atuisut, peqatingiiffiit tunisassiorfiillu 
aamma sapaatit akunneri sisamat allattoqarfimmiit tusarniarneqarput. 
Ileqqoreqqusassatut siunnersuut Aalisarnermut Piniarnermullu Ataatsimiititaliap marloriarlungu 
oqallisingisimavaa, oqallisinginnginnerani inatsisit naapertorlungit suliarineqarsimanersoq 
naalakkersuisoqarfimmi misissorneqarpoq (lovteknik). Tusarniaanermi akissutit ataatsimiititaliap 
oqimaalutassuai qanoq atsingisumik ileqqoreqqusassamut sunniuteqassanersut.     
 
Iluarsiinissamut siunnersuut  sammisanut tunngatillugu nalilersuineq 
Allattoqarfimmiit inassutingaarput Upernaviup eqqaani qaleralinniarluni sinerissap qanittuani 
qassusersorluni ileqqoreqqusassatut siunnersuutingineqartoq ataatsimiititaliap akuersissutingissangaa. Taama 
inassuteqarnermi toqqammavilersuutaavoq tusarniaanermi akissutingineqartuni 
illuatungilersorneqanngimmat. 
 
Tusarniaanermi KNAPK-p Tasiusami immikkoortortaqarfianiit kissaatingineqarpoq tusarniaanerup 
sivittorneqarnissaa coronami killilersuutit peqqutingalungit innuttaasunik ataatsimiititsisinnaannginnerit, 
kisianni allattoqarfimmiit naliliisoqarpoq Aalisarnermut Piniarnermullu Ataatsimiititaliaq 
aaliangiinissaminut toqqammavissaqarluartoq. Eqqaamaneqassammat tusarniaaneq katillungit sapaatip 
akunneri arfineq pingasut ingerlanneqarnikuummata. Peqatingiiffiit, atuisut tunisassiorfiillu teknologi 
atorlungu qularnanngittumik ataatsimoorsimapput akissuteqarlutillu. Ullutsinni kingumullu qiviaruta 
ilisimavarput teknologi coronap ingerlanerani pittaaqutitut atornissaa peqatingiiffiillu ataavartumik 
tulluussartariaqarput, amerlanerillu taamaasiorput.  
 
Ingerlariaqqinnissaq 
Aalisarnermut Piniarnermullu Ataatsimiititaliap aaliangingaa Aningaasaqarnermut Ataatsimiititaliamut 
kommunalbestyrelsimullu oqallisingisassanngorlungu aaliangiiffingisassanngorlungulu 
ingerlateqqinneqassooq. 
Kommunalbestyrelsip oqaluuserisassaq aaliangiiffingippangu ileqqoreqqusassatut siunnersuut atuutilernissaa 
siunertaralungu Naalakkersuisoqarfimmut ingerlateqqinneqassooq. 
 
Kingunerisinnaasat: 
 
Upernaviup eqqaani ullumikkut ileqqoreqqusaq atuuttoq akuerineqartumik taarserneqassooq. 

Aningaasaqarnermi kingunerisinnaasat: 
 
Kommunip karsianut sunniuteqassanngilaq. 
 
Inatsisitigut tunngavigisat aamma toqqammavissiisutut allagaatit: 
 

 Aalisarneq pillugu Inatsiartut inatsisaat nr. 18, 31. oktober 1996-meersoq 
 Sinerissap qanittuani qaleralinniarneq pillugu Namminersorlutik Oqartussat nalunaarutaat nr. 2, 2. 

februar 2012-meersoq 
 
Suliamik isumaginninneq: 
 
Aalisarnermut Piniarnermullu Ataatsimiititaliaq 
Aningaasaqarnermut Ataatsimiititaliaq 
Kommunalbestyrelsi 
 
Aalisarnermut Piniarnermullu Ataatsimiititaliap aaliangernera: 
 
Allattoqarfiup Aalisarnermut Piniarnermullu Ataatsmiititaliamut inassutingaa 
Sinerissap qanittuani qassusersorluni ileqqoreqqusassatut siunnersuut Upernaviup eqqaani 
ataatsimiititaliap akuerissangaa  
 
Aaliangerneq: 
Inassutingineqartoq akuerineqarpoq. 
 
Aningaasaqarnermut Ataatsimiititaliap aaliangernera: 
 
Aalisarnermut Piniarnermullu Ataatsimiititaliap Aningaasaqarnermut Ataatsimiititaliamut inassutingaa 
Aalisarnermut Piniarnermullu Ataatsimiititaliap aaliangernera ilalerneqassasoq 
 
Aaliangerneq: 
Inassuteqaat akuerineqarpoq. 
 
Inassuteqaat: 
 
Aningaasaqarnermut Ataatsimiititaliap kommunalbestyrelsimut inassutingaa 
 
Aningaasaqarnermut Ataatsimiititaliami aaliangerneq ilalerneqassasoq 
 
 
 
 
Ilanngussat: 
 
Bilag 005-01: Ileqqoreqqusassatut siunnersuut, Upernaviup eqqaa 
Bilag 005-02: Nunap assingi 
Bilag 005-03: Tusarniaanermi akissutit 
Bilag 005-04: Namminersorlutik Oqartussaniit allakkat (lovteknik) 
 
 
Aaliangiineq: 

Sag nr. Sammisaq Bilag nr. 006 
KOM 21-096 Napparsimaviup aqqutaani inissiat Journal nr.  

 
Uteqqiineq: 
 
Kommunip illoqarfiit ineriartornissaanut suliffeqarfiutaa Avannaa Developmenti suliniutinik 
ingerlataqarpoq. Siusinnerusukkut kommune aaliangernikuuvoq inissiat Napparsimaviup aqqutaaniittut 
suliffeqarfimmut ikaarsaartinneqassasut uanilu iluarsaannissaat ingerlanneqassasoq. 
Uani suliami kommunalbestyrelsi inissianut pilersaarutit pillungit ilisimatinneqarpoq.   
 
Suliap saqqummiunnera: 
 
Avannaa Developmentip inissiat Napparsimaviup aqqutaaniittut januar 2022-imi tingusussaavai. Inissiat 
iluarsartuunneqarnissaat pilersaarusiorneqarsimavoq siunnersuutaavorlu suliniutit pingasut 30-inik inissianik 
pilersitsinermik kinguneqartut ingerlaqqinnissami toqqammaviussasut, uani inissialiorneq kr. 70,6 mio.-inik 
naleqarput. 
Siulersuisut ataatsimiikkamik ulloq 9. december aaliangerput suliniutit pingasut aallartinneqassasut. Uani 
pineqarput blokkit arfinilinni tallimat iluarsaanneqassasut, blokki ataaseq isaterneqassasoq, blokki portusooq 
pilersinneqassasoq kiisalu inissiat pingasut iluarsaanneqartut akornanni pilersinneqassasut. 
Suliffeqarfiup aningaasanut attartornissaq inissianik qularnaveequteqarnermi toqqammaveqarnikkut 
ingerlatissavaa. Suliffeqarfiup 2022-ip ingerlanerani attartornissamut qinnuteqaatini malitassat 
naapertorlungit kommunimut qinnutingissavaa akuereqqullungu. 
Inissiat ukiut pingasungajaat qaangiuppata iserterfingineqarsinnaalissapput. 
 
Inissiat sisamat najorneqanngittut Pitoqqiup aqqutaaniittut suliffeqarfimmut 2022-ip ingerlanerani 
ikaarsaartinneqassapput. Inissiat toqqavii equngapput nuna qeriuaannartup aannera peqqutingalu. Inissiat 
isaterneqassapput. Siunertaavoq inissat arfineq pingasut quleriinni marlunni pilersinneqassasut. 
Siulersuisut ataatsimiikkamik aaliangerput inissiat namminersortumut suliarineqartussanngorlungit 
ingerlanneqassasut, tassuunakkut sumiiffimmi inissialiortoqarluni.  
 
Aningaasaqarnermi kingunerisinnaasat: 
 
Kommunimut aningaasatingut toqqaannartumik kinguneqassanngilaq, Avannaa Developmentip 
aningaasaqarneranut suliassat attuumassuteqarput. 
 
Inatsisitigut tunngavigisat aamma toqqammavissiisutut allagaatit: 
 

 Kommunit suliffeqarfinnik pigisaasa sanaartukkanillu pigisaasa ilaasa pisiarinerinut, 
qularnaveeqqusernerinut attartornerannulluunniit akuersisarneq pillugu Inatsisartut inatsisaat nr. 23, 
28. november 2018-imeersoq 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
 
Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 

Aningaasaqarnermut Ataatsimiititaliap aaliangernera: 
 
Allattoqarfiup Aningaasaqarnermut Ataatsmiititaliamut inassutingaa 
Ilisimatitsissut tusaatissatut tinguneqassasoq 
 
Aaliangerneq: 
Inassuteqaat akuerineqarpoq. 
 
Inassuteqaat: 
 
Aningaasaqarnermut Ataatsimiititaliap kommunalbestyrelsimut inassutingaa 
 
Aningaasaqarnermut Ataatsimiititaliami aaliangerneq ilalerneqassasoq 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 006-01: Inissianut pilersaarutit 
 
 
Aaliangiineq: 

Sag nr. Sammisaq Bilag nr. 007 
KOM 21-097 Allaffissuup nutarternissaanut pilersaarut Journal nr.  

 
Uteqqiineq: 
 
Avannaata Kommuniani allaffissuaq pisoqalivoq sulisullu tamarmik ataatsimut inissaqaratik. Kommuni 
allaffissuup iluarsaannissaanut allilernissaanullu akissaqanngilaq, taamaattumik periarfissanik Avannaa 
Developmentimut suliakkiinikuuvoq misissuisoqassasoq. 
Uani suliami kommunalbestyrelsip allaffissuup iluarsaaneqarnissaa allilerneqarnissaalu Avannaa 
Developmentimik aningaasanik attartornikkut ingerlanneqassasoq aaliangiiffingissuaa.  
 
Suliap saqqummiunnera: 
 
Allaffissuup iluarsaanneqarnissaa kommunalbestyrelsip ataatsimiinnerani ulloq 23. juni oqaluuserineqarpoq, 
uani suliaq pillungu ingerlaqqinnissamut nalilersueqqinnissaq siunniunneqarpoq. 
Allaffissuaq pisoqalivoq sulisullu tamarmik inissaqanngillat, taamaattumik illoqarfimmi allaffinnik arlalinnik 
attartortoqarpoq, tamannalu kommunimut annertuumik aningaasartuuteqarnermik kinguneqarpoq.   
 
Iluarsiinissamut siunnersuut  sammisanut tunngatillugu nalilersuineq 
Avannaa Developmentip siunnersuutingaa allaffissuaq iluarsaanneqassasoq 900 kvardratmeterinillu 
kangimut allilerneqarluni. Suliaq naammassinguni sulisut tamarmik allaffissuarmut 
katersorneqarsinnaalissapput, suliffeqarfiup allaffissuaq kommunimut attartortissinnaalissavaa ukiumullu 
kr. 2,2 mio.-nit sipaarneqarsinnaalissallutik. Ullumikkut suliffeqarfiup avataaniik attartorneq piuvoq 
naleqarluni kr. 3 mio.-nit missaat ukiumut. Naatsorsuutaavoq Avannaa Development-mut tunniunneqaruni 
aningaaserivinnilu attartornikkut iluarsaanneqarlunilu Avannaata Kommunia ukiumut suliffeqarfimmut 
allaffissuaq attartorlugu kr. 800.000,00-t missaani akilersuisassaaq. 
Suliffeqarfiup suliaq misissorlungu paasivaa qulaani nassuiarneqartutut suliarineqassanguni kr. 84,5 mio.-
inik naleqassasoq. Suliaq piviusunngortinneqassanguni allaffissuaq suliffeqarfimmut ikaarsaartinneqassooq. 
Suliffeqarfiup attartornikkut pilersaarut piviusunngortissinnaavaa siunertamullu kommunip pisinnaanguni 
aamma ineriartortitsinermut atorsinnaasat qaffannerussapput, nalilittut pigineratigut. 
 
Ingerlariaqqinnissaq 
Allaffissuup nutartinnissaanut pilersaarut akuerineqaruni Avannaa Developmentip suliaq aallartissavaa. 
 
Aningaasaqarnermi kingunerisinnaasat: 
 
Kommunimut aningaasatingut toqqaannartumik kinguneqassanngilaq, Avannaa Developmentip 
aningaasaqarneranut suliassat attuumassuteqarput. 
 
Inatsisitigut tunngavigisat aamma toqqammavissiisutut allagaatit: 
 

 Kommunit suliffeqarfinnik pigisaasa sanaartukkanillu pigisaasa ilaasa pisiarinerinut, 
qularnaveeqqusernerinut attartornerannulluunniit akuersisarneq pillugu Inatsisartut inatsisaat nr. 23, 
28. november 2018-imeersoq 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
 
Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 

Aningaasaqarnermut Ataatsimiititaliap aaliangernera: 
 
Allattoqarfiup Aningaasaqarnermut Ataatsmiititaliamut inassutingaa 
Allaffissuup qulaani allaaserineqartut naapertorlungit suliarineqarnissaa aallartinneqassasoq 
ataatsimiitsitaliap akuerissangaa 
 
Aaliangerneq: 
Inassuteqaat akuerineqarpoq. 
 
Inassuteqaat: 
 
Aningaasaqarnermut Ataatsimiititaliap kommunalbestyrelsimut inassutingaa 
 
Aningaasaqarnermut Ataatsimiititaliami aaliangerneq ilalerneqassasoq 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 007-01: Allaffissuarmut pilersaarutit 
 
 
Aaliangiineq: 

Suliaq nr. Sammisaq  Ilanngussaq. nr. 008 
KOM 21-098 Ilulissani aqquserngit taaguutissaannik 

siunnersuutit 
Journal nr. 18.02.01 

 
Uteqqiineq: 

 
Kommunip innuttaasui Ilulissani aqquserngit marluk taaguutissaannik siunnersuuteqarlutik 
nassiussisinnaapput, imeqarfiup eqqaani inissiaqarfimmi aqqusineq aamma eqqaavissuup tungaanut 
aqqusineq tassani pineqarput.  
Teknikkimut Ataatsimiititaliaq qinnuigineqarpoq siunnersuutit tiguneqartut akornanni aqquserngit 
taaguutissaannik toqqaaqqullugu. Kommunalbestyrelsip inassutigineqartoq ilalernerlugu aalingiiffigissavaa. 
 
Suliamik saqqummiineq: 
 
Imeqarfiup eqqaani inissiaqarfik erngiinnaq najugaqarfigineqartussanngormat aqqusineq 
taaguuserneqartussaavoq. Eqqaavissuup tungaanut aqqusineq pilersaarusiorneqaleruttormat, aqqusineq 
taanna taaguuserneqarnissaa aamma pissusissamisoorpoq. 
Taamaattumik aqquserngit taakku marluk taaguutissaannik unammisitsisoqarpoq. Unammisitsineq 
facebookimi, nittartakkami nivinngaavinnilu sapaatit akunneri marluk tamanut saqqummiunneqarput. 
Innuttasut siunnersuutitik siunnersuutimillu patsisaanik nassiusseqqullugit qinnuigineqarput.  
Naatsorsuutaagaluarpoq Uummannami aqqusineq aamma taaguuserneqassasoq kisiannili aqquserngup 
suatungaa aalajangersimasoq taaguuserneqassanersoq nalornissutigineqarmat siullermik Ilulissani 
aqquserngit taakku marluk taaguuserneqassapput. 
 
Aaqqiissutissatut siunnersuut  ilisimasalinnit naliliineq 
Imeqarfiup eqqaani aqqusinermut siunnersuutit 14-t tiguneqarput aamma eqqaavissuup eqqaani 
aqqusinermut siunnersuutit arfineq-marluk tiguneqarput. Siunnersuutit ilanngussami takuneqarsinnaapput. 
Ataatsimiititaliaq aqquserngit taaguutissaannik toqqaaqqullugu qinnuigineqarpoq.  

 
Ingerlariaqqinnisaq 
Tamassuma kingorna ingerlatsiviup makku suliassarai: 
 
Aqquserngit pioreersut naapiffii allanngortinneqassapput imaluunniit pilersinneqassapput.  
Aqquserngit inuit aqqinik taaguuserneqassappata qaningisaasut akuersitinneqaqqaassapput.  

taamaattorli allattaaseq pillugu siunnersuisinnaavoq).  
Taaguutit allanngortinneqarnerini attuumassuteqartut tamarmik paasitinneqassapput: Asiaq 
(Tunngaviusumik nunap assitaliorneqarneranut nutaatut isummiussat), Ingerlatsinermi immikkoortortaqarfik 
(aqquserngit taaguutaanik nutaanik skiltiliortussat), Sullissivik (Piffimmi Inuit allattorsimaffianni 
aqquserngit taaguutaanut ilisarnaatit nutaat nutarsarnerat), piffimmi Politiit, TelePosti, Nukissiorfiit, 
Upalungaarsimasut kiisalu piffimmi peqqinnissaqarfik (ikiuiartornermi ilisimasariakkat eqqarsaatigalugit). 
Immikkoortuni sunnerneqartuni nunaminertanik agguaassinerit aqquserngit taaguutaat nutaat 
nutarterneqassapput.  
 
Aningaasatigut kingunissaritinneqartut: 
 
Aqquserngit skiltissaannik pisineq. 

Inatsisitigut tunngavilersuutit: 
 

 Nunat Aqqinik Aalajangiisartut pillugit Inatsisartut inatsisaat nr. 4, 1. juni 2017-imeersoq 
 Oqaasiliortut pillugit Inatsisartut inatsisaat nr. 5, 1. juni 2017-imeersoq 

 
Suliamik isumaginninneq: 
 
Teknikkimut Ataatsimiititaliaq 
Aningaasaqarnermut Ataatsimiititaliaq 
Kommunalbestyrelse 
 
Teknikimut Ataatsimiititaliap aaliangernera: 
 
Allattoqarfiup Teknikkimi Ataatsimiittitaliamut inassutigaa 
Aqquserngit marluusut siunnersuutinit tigusimasanit aqqusinernut taaguusiussassanik toqqaassasut 

 
Aaliangiineq: 
Ataatsimiititaliap imeqarfiup eqqaani aqquserngup taaguutissaatut siunnersuutigineqartoq nr. 2 Qinngunnguit 
Qaava kissaatigaa. Eqqaavissuup eqqaaniittoq aqquserngup taaguutissaatut siunnersuutigineqartoq nr. 3 
Qaqulluit Qaavat kissaatigaat. 
 
Aningaasaqarnermut Ataatsimiititaliap aaliangernera: 
 
Teknikkimut Ataatsimiititaliap Aningaasaqarnermut Ataatsimiititaliamut inassutigaa: 
Teknikkimut Ataatsmiititaliap aaliangernera Aningaasaqarnermut Ataatsimiititaliap ilalissagaa 
 
Aaliangerneq: 
Teknikkimut Ataatsimiititaliap inassuteqaataani nr. 2 akuerineqanngilaq, Paulus Kristensen-p aqqutaanilli 
atserneqassasoq inassutingineqarpoq. 
Inassuteqaat nr. 3 akuerineqarpoq. Oqaaserli Qaavat oqaasileriffimmut misissorneqassaaq oqaaseq 
eqqortuunersoq, imaluunniit Qaava-ssanersoq qulakkeerniarlugu. 
Aqquserngillu blokkit tunngaanoortut Teknikkimut Ataatsimiititaliamut utertinneqassapput atserneqarnissaat 
anguniarlugu. 
 
Inassuteqaat: 
 
Aningaasaqarnermut Ataatsimiititaliap kommunalbestyrelsimut inassutingaa 
 
Aningaasaqarnermut Ataatsimiititaliami aaliangerneq ilalerneqassasoq 
 
 
 
 
 
 
Ilanngussaq: 
 
Bilag 008-01:  Aqquserngit taaguutissaattut siunnersuutit 
 
 
Aaliangiineq: 

Sag nr. Sammisaq Bilag nr. 009 
KOM 21-099 Uummannami illu B-2 attartorneqarusuttoq Journal nr.  

 
Uteqqiineq: 
 
Uummannami aalisakkeriviit pingasuupput sulisullu inissaanik suliffeqarfiit amingaateqarput. Illu B2 
kommunip illuutaa suliffeqarfiup sulisuminut inissiassatut attartorusullungu saaffinginnipput. 
Uani suliami kommunalbestyrelsi aaliangissooq illu pineqartoq suliffeqarfimmut piffissami 
aaliangersimasumi attartortinniarnerlungu.   
 
Suliap saqqummiunnera: 
 
Uummannami aalisarnikkut ingerlaneq ukiut kingulliit ineriartorsimavoq ullumikkullu pingasunik 
suliffissuaqarpoq. Sulisunik pisariaqartitsineq suliffissuarni annertuvoq uanilu sulisunut inissaaleqititsineq 
nalinnginnaavoq. Suliffissuarmi Sigguk A/S-imiit apeqqutingineqarpoq kommunip illutaa B2 piffissami 
aaliangersimasumi attartorneqarsinnaannginnersoq, siunertaavoq illu sulisut inissiaattut atorneqarnissaa. 
 
Iluarsiinissamut siunnersuut  sammisanut tunngatillugu nalilersuineq 
Kommunip illuutaa ullumikkut atorneqanngilaq aserfallassimanera peqqutaalluni. Misissuinermi 
paasineqarpoq kr. 3,0 mio. pallillungit iluarsaassinermut atorneqassasut illu aaqqinneqassappat. 
Siunertaasimangaluarpoq julemandip illuatut siunertaqartumik suliarineqarsinnaasoq. Sanaartornermut 
missingersuutini illup aaqqissuunnissaa ukiormanna ilanngunneqanngilaq ukiorpaaluillu atorneqarani 
ingalaavi matuuinnarneqarput. 
 
Allattoqarfimmiit piffissami aaliangersimasumi assersuutingalungu ukiup tallimat attartorneqarnissaa 
inassutingineqarpoq. Attartortup nammineq aaqqissuunnissaa isumangissuaa kiisalu aserfallattaalineqarnera. 
Ukiut tallimat attartoreerunikku periarfissinneqassapput pisiarisinnaangaat, taamanikkullu 
nalilersorneqassooq ataatsimiititaliamillu pisiarineqassanersoq isummerfingineqarluni.    
 
Ingerlariaqqinnissaq 
Attartortinnissaa akuerineqarpat attartorneqarnissaanut isumaqatingiissummik allattoqarfik suliaqassooq. 
 
Aningaasaqarnermi kingunerisinnaasat: 
 
Attartornermi qaammammut kr. 1.000-mik akiliisartoqarnissaa allattoqarfiup inassutingaa. 
 
Inatsisitigut tunngavigisat aamma toqqammavissiisutut allagaatit: 
 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
 
Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelsi 

Aningaasaqarnermut Ataatsimiititaliap aaliangernera: 
 
Allattoqarfiup Aningaasaqarnermut Ataatsmiititaliamut inassutingaa 
Illu B2 Uummannami suliffeqarfimmut Sigguk A/S-imut ukiuni tallimani attartortinneqassasoq 
 
Aaliangerneq: 
Suleqatigiit borgmestereqartitaqartut inassutigineqartoq akuerivaat. Illuatungiliuttut kissaatigaat 
kommunalbestyrelsimut aaliangigassanngorlugu ingerlateqqinneqassasoq. 
 
Inassuteqaat: 
 
Aningaasaqarnermut Ataatsimiititaliap kommunalbestyrelsimut inassutingaa 
 
Aningaasaqarnermut Ataatsimiititaliami aaliangerneq ilalerneqassasoq 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 009-01: Sigguk A/S-imiit attartorusulluni saaffinginnissut 
 
 
Aaliangiineq: 

Ataatsimiinneq naavoq nal.:  
 

Atsiorfissaq: 

Aqqalu Clasen Jerimiassen (A) 
 

Knud Kleemann (A) 
 

Minik Høegh-Dam (AT) 
 

Palle Jerimiassen (AT) 
 

Lena Ravn Davidsen (D) 
 

Bendt B. Kristiansen (IA) 
 

Jens Ole Nathanielsen (IA) 
 

Niels Davidsen (IA) 
 

Anthon Frederiksen (N) 
 

Jens Napâtok' (N) 
 

Ane Qujaukitsoq (S) 
 

Elisabeth Nielsen (S) 
 

Jens Kristian Therkelsen (S) 
 

Jakob Petersen (S) 
 

Jørgen Kruse (S) 
 

Magrethe Christensen (S) 
 

Sakio Fleischer (S) 
 

 
 
 


